
ATLAS SONORU DE LA LLINGUA ASTURIANA

6. La cabana I’Aramo...

* Llugar: Felguera, RIOSA.

* Narradora: Maria Vazquez Sariego, «Maria Turén», 86 aiios (2005).

* Recopilador: Xosé Antén Ferndndez Martinez «Ambds».

¢ Grabaciénes: Trova: La cabana del Aramo o Cantar: Cuando Pechu Antona corte-
xaba a Pepa Xuana o Cantar: Si vas al Puertu I’ Aramo.

¢ [Trova: La cabana I’Aramol

[Maria]: Ye que xuntdronse unos de La Cantera, unos homes de La
Cantera, y otros de Felguera, tin de La Granxa, y fixeron una cabana, y trabaya-
ron todos, todos se unieron pa trabayar, unos facien uno y otros facien otro, y
fixeron una cabana mui guapa, téngola yo ahi retrat, y... y bueno, mui guapa,
mui guapa, pusiéron-y hasta literes, nueve literes. Bueno, voi dicitelo en verso,
que salme mejor:

Si vas al Puertu I’Aramo

vete a lo fondo la vega,

cerca’l Pozo Siete Boques

hai una cabana nueva.

Ye de nueve ganaeros

que garraron sudatires

por arrancar tantes piedres

que todes estaben dures.

Paco, el de Los Caleyos,

José [Umbiera] y José «el Mudo»
de La Cantera,

y Natio ye de La Granxa

y otros cinco de Felguera:
Liseo, Daniel y Corsino,

Eloy y Bernardino.

Los familiares tamién ayudaron
y nun trabayaron mal,

y el que fexo de cantiru

foi Pepe «el del Cabal».

Y les muyeres per casa

andaben mui afanaes
preparando les meriendes
con tortilles y empanaes.

Ye una cabana mui guapa,
estd fecha en condiciones,
con bones pesleres y bisagres
y teyes de les mejores.

Les puertes y les ventanes
son de castafio macizo

y José «el Mudo» de La Cantera
foi el carpintiru que les fixo.
Compraron nueve armarios
que todos tienen peslera,
nueve colchones d’espuma

y nueve cames de litera.
Hasta les caballeries
arrastraron mucha piedra,
por subir los materiales
sudaron la gota negra.

Y después:

En el Puertu del Aramo
relinchen los potriquinos,
dan muncha leche les vaques
y estan gordos los xatinos.

¢ [Cantar: Cuando Pechu Antona cortexaba a Pepa Xuanal

Y bueno,

;qué mas quies?

Cuando Pechu Antona
cortexaba a Pepa Xuana
como yera tan feu

nun yera pa camelala.
Por mas que-y decien
que tenia muches pesetes,

cuandu lu via asomar
cerrdba-y todes les puertes.
Cuando Pechu Antona

fala les vaques pal monte
lleva un zurronéu

de castafies corteyoses,
cuando fai les farines
métese nuna cabana

y tien que revolveles

con el mengu de una pala.
Porque nun tien garfiella
vdciales con la fesoria

y p’acompangales

con leche de «la Cachorran.
Porque nun tien plato
véciales en una madrena,

y tampoco tien cuyares,

y cémeles con una astiella.
Cuando fai la mantega
mazala en una butia,

de tan puerca que la fai

no la come ni so tia.
Cuando baxa del Puerto
cuerre a ver a Pepa Xuana,
pero ella en cuanto lu vei
zarra la puerta

y también zarra la ventana.
Pechu Antona tien

muncha gana de casase
pero les moces non lu quieren
porque tien mui puercu’l traje.
jAdios, Pechu de mi alma,
Pechu del mio corazén,
que les moces nun te quieren
anque seas mui ricon!

@

¢ [Cantar: Si vas al Puertu I’Aramol
Eso adevanélo yo todo, y lo de la cabana tamién.

Si vas al Puertul’Aramo
y subes pela Barrosa,
agdrrate en La Vallina
porque ye mui resbalosa.

Que una vallina ye asi eso mui cuesto, mui cuesto, que tien mucha yerba...

[Encuestador]: ;Pero en Riosa cémo decis, la vallina?

[Maria]: Antes deciase «la vallina», ahora ya cambi¢, la gente llamen «les
vallines», que lo cual puse yo:

jAdids Vallina los Xatos,

y Les Vallines menudes,

El Sirru de les Turriaes

y El Mayéu Cotubidures.

Y El Sierru ye un penascu que hai segtin se subia pola senda pal Puerto pol
lau de Felguera, y mandabente a les primerices, a les guahes o crios grandes que
dien pal Puerto, los otros que sabien, mds veteranos, manddbenmos dar alli
cabezaes, que salia una vieyina con bollos de cuernos. Mandabenmos que diére-
mos cola cabeza nel sierru aquel, en penascu aquel. Y por eso se llama El Sierru
de... El Siirru les Turriaes.

jAdids tierres del Coveyu,
El Suarén y La Fondera,
les d’El Yenu y EI Riquixu
y adiés La Casa Cimera!
iViva El Preu Mayubilliyu
y El Preu la Becerrera,

El Aviru y Sucuquéu

y adiés La Yana Cimera!
jAdi6s Sierru la Canal...

Y ;qué? Yd nu[n] m’acuerdo cémo yera lo otro, jqué carai!




6. La cabana I’Aranm...l..
MARI{A VAZQUEZ SARIEGO
Felguera,‘ RIOSA -

Semeya: Ambads

